
1. ZER DA ASPEGI? 
ASPEGI elkartea Gipuzkoako Emakume Enpresari, Profesional eta Zuzendarien lotura eta erakunde 

adierazgarria da, eta haien interesak, garapena eta lehiakortasuna defendatuz, ordezkatuz eta sustatuz 

jarduten du enpresa-, lanbide- eta gizarte-eremuetan. 

 
ASPEGIren helburua gizarte bidezkoagoa eta berdinagoa lortzen laguntzea da, gure jarduera- esparrua eta 

eragin-eremua pixkanaka zabalduz. 

Gaur egun, Gipuzkoako enpresa- eta lanbide-sektore guztietako 600 emakumek baino gehiagok osatzen 

dute ASPEGI. 

 

 

2. ASPEGI SARIAK 
ASPEGI sariak bi kategoriatan banatzen dira 2016. urtetik: Enpresaburu eta Zuzendari/Profesionala mailetan. 

ASPEGIk, Gipuzkoako Emakume Enpresaburu, Profesional eta Zuzendarien Elkarteak, Urteko Enpresaburu, 

Profesional edo/ta Zuzendaria Sarien  XII. Deialdia iragarri du, emakume hauek saritzeko eta ikusarazteko, 

haien karrera eta ibilbide profesionala publikoki aitortuz eta balioetsiz. Sari horietan uztartzen dira, alde 

batetik, langile hauen ahalegin eta inplikazio profesional faktoreak, eta bestalde, baliabide, lorpen eta 

mozkina sortzeko kudeaketa arloko ezagutza maila handiarekin. 

 
Lortu nahi diren helburuak: 

• Jarduera ekonomiko eta profesional errentagarriak, lehiakorrak eta berritzaileak garatzea posible dela 

erakustea, aukera-berdintasunean oinarrituta. 

• Emakume enpresaburu, profesional eta zuzendarien jardunbide egokien adibideak aurkeztu. 

• Jarduera arrakastatsuak aitortzea, enpresetan espiritu ekintzaile garbia sustatzeko. 

• Emakume enpresaburu, profesional eta zuzendariek gure gizartean duten zeregin garrantzitsuaren 

kontzientziazioa areagotu. 

• Etorkizuneko emakume enpresaburu, profesional eta zuzendariei lagundu eta horien inspirazioa 

izan. 

3. SARIAK 
Sariak bi kategoriatan emango dira: Enpresaburu eta Zuzendari/Profesionala mailetan. Saritu guztiak 

jendaurreko ekitaldi batean ASPEGI Sarien diploma eta eskultura jasoko dute. 

Sariak pago bat irudikatzen du, zuhaitz adierazgarria gure lurraldean. Pago horrek oparotasuna, jakintasuna, 

ezagutza, konfiantza eta emetasuna islatzen ditu. 

 
Sarituak ASPEGI Sarien dibulgazio-kanpaina baten parte izango dira, bakoitzaren ibilbide profesionala eta 

pertsonala aipatuz. 

 

ASPEGIk etengabeko harreman bizia mantentzen du informazio orokorra eta ekonomikoa ematen duten 

komunikabideekin. Beraz, sariak gehiago ezagutzeko, sarituek prentsaurrekoa eta elkarrizketak egingo 

dituzte irratian. 

 
Bestalde, saria jaso duten emakumeek beste emakume profesional, enpresaburu eta zuzendari batzuekin 

elkartzeko eta bilerak egiteko foro bat aurkituko dute ASPEGIn. Foro horretan, esperientzia eta kezka 

profesionalak partekatu ahal izango dituzte. 

 

4. ASPEGI SARIEN OINARRIAK 
4.1. DEIALDIAREN XEDEA 

ASPEGI, Gipuzkoako Emakume Enpresari, Profesional eta Zuzendarien Elkarteak, ASPEGI Sarien XII. Ediziorako 

deialdia egin du, ondoren aipatzen diren mailetan profesionalki nabarmendu diren emakumeak saritzeko: 

 

A- ENPRESABURU saria 

Enpresa-ahalegina, -sormena eta -kudeaketa saritzen ditu, baita enpresa-ibilbidean jardunbide egokiak 

sustatzea eta garatzea ere. 

 

B- ZUZENDARI / PROFESIONAL saria 

Jasotako eta baloratutako hautagaitzen arabera, aukeratutako profila bata edo bestea izango da. 

Zuzendaria: enpresa-zuzendaritzan lidergo-gaitasuna, helburuak lortzea eta sormena saritzen ditu, baita 

zuzendaritza-kudeaketan jardunbide egokiak sustatzea eta garatzea ere. 

Profesionala: lanbidea gauzatzean balioa, ibilbidea eta ospea saritzen ditu. Autonomoa den jarduera bat 

egiten duten eta bere kargura talderik ez duten profesionalak ditugu gogoan. Adibidez: abokatuak, medikuak, 

artistak, kirolariak… 

4.2. KATEGORIA BAKOITZEAN AINTZAT HARTUTAKO MEREZIMENDUAK 

Kategoria guztietako hautagai komunen merezimenduak baloratzerakoan, honako irizpide hauek hartuko dira 

kontuan sariak lortzeko: 

1. Curriculuma eta esperientzia. 

2.  Aukera-berdintasuna eta bizitza pertsonal, profesional eta familiarraren kontziliazio erantzunkidea 

sustatzen duten jarduerak. Hautagaiak bultzatu, sustatu edo ezarritako zuzeneko jarduerak izan daitezke, 

edo zeharka egindakoak, kudeatzeko, lanbidean jarduteko edo bizitza- koherentziaz transmititzen direnak. 

Berdintasunaren arloko ebidentziak aurkeztea. Erreferentzia gisa, ASPEGIren balioak ematen dira: 

BERDINTASUNA: emakumeen eta gizonen interesak, beharrak eta lehentasunak kontuan hartzea, errealitate 

desberdinen aniztasuna aitortuz, gure misioa betetzeko beharrezkoak diren ekintza, jarduera eta ekimen 

guztiak sustatu eta abian jartzean. 

PROFESIONALTASUNA: erantzukizunez, erantzunkidetasunez, konpromisoz, lankidetzaz eta eskuzabaltasunez 

lan egitea bazkideekin eta beste interes-talde batzuekin, lurraldeko gizarteari eta enpresei balioa emateko. 

OSOTASUNA: gure bazkideekin, gizartearekin eta interes-taldeekin modu etiko eta gardenean jardutea, 

barrutik eta kanpotik. 

SORORITATEA EDO AHI/PATASUNA: bazkideen arteko harremanak bultzatzea, konfiantza, leialtasuna eta 

elkarrekiko laguntza eraikiz, elkarrekiko konfiantza eta aintzatespena bultzatuz, emakumeen ahalduntze 

indibidual eta kolektiboan laguntzeko. 

ELKARTASUNA: barne-elkartasuna eta gizartearekiko elkartasuna sustatzea, honako hauek bultzatzeko: 

tokiko garapenarekiko konpromisoa, gizarte-kohesioa, gizarte-bazterkeria jasateko arriskuan dauden 

pertsonen laneratzea, enplegu egonkorra eta kalitatezkoa sortzea, bizitza pertsonalaren, familiakoaren 

eta lanekoaren kontziliazio erantzunkidea, jasangarritasuna eta partekatzea. 

 

3.  Lurraldeari aberastasun sozial eta ekonomikoa ekartzea: negozio-zifraren bilakaera, inbertsioak, haren 

ardurapeko pertsonen bilakaera, enpresaren edo pertsonaren ekarpen sozialak lurraldeari. 

4.  Berrikuntzaren eta iraunkortasunaren aldeko apustu irmoa: kudeaketa-metodo eta -tresna berriak 

aplikatzea, produktu eta/edo zerbitzu berriak eskaintzea, merkatu berriak, ingurumen-neurriak, 

ekintzailetzako eta barne-ekintzailetzako neurriak eta teknologia berrien garapena... 

5.  Berrikuntzaren eta iraunkortasunaren aldeko apustu irmoa: kudeaketa-metodo eta -tresna berriak 

aplikatzea, produktu eta/edo zerbitzu berriak eskaintzea, merkatu berriak, ingurumen-neurriak, 

ekintzailetzako eta barne-ekintzailetzako neurriak eta teknologia berrien garapena... 

6.  Ezagutzak eguneratzearen aldeko apustua: etengabeko prestakuntza, foro, kongresu eta abarretara joatea. 

7.  Erakunde publikoek eta/edo pribatuek hautagaitza gomendatzeko eta babesteko gutunak. Barne-

erreferentziak baloratuko dira. 

4.3. DEIALDIAREN EREMUA. PARTE-HARTZAILEAK 

Beren enpresa- edo lanbide-jardueragatik nabarmendu diren eta egoitza soziala Gipuzkoan duten 

enpresetan lan egiten duten emakume Enpresaburu, Profesional eta Zuzendari guztiek izango dute aukera, 

baldin eta sarien helburuak partekatzen badituzte. 

Sari hauen ondorioetarako, honako definizio hauek hartuko dira kontuan: 

 
Enpresaria edo Enpresaburua: negozio edo enpresa baten jabe gisa 5 urte baino gehiago daramatzan 

emakumea. 

Profesionala: 5 urte baino gehiagoko ibilbidea duen profesionala, autonomo gisa lan egiten duena eta talderik 

ez duena. Adibidez: abokatuak, medikuak, artistak, kirolariak... 

Zuzendariak: lantaldeak zuzentzen 5 urtetik gorako ibilbide profesionala duten zuzendariak. ASPEGI Sarietan 

parte hartzea doakoa da. 

 

Sariren batean hautagai gisa parte hartzeko, beharrezkoa izango da eskatutako informazioa ASPEGIren 

webgunean dagoen inskripzio-inprimakia erabiliz betetzea. Orri horretan, deialdiari, oinarriei, jarraibideei, 

epaimahaiari eta abarri buruzko informazio guztia dago. Hautagaitzak garaiz eta behar bezala aurkeztea 

nahikoa izango da 2027 urteko XII. ASPEGI Sarien balorazio- eta hautaketa-prozesuan onartuak izateko. 

 
Bateraezintasunak: 

· Epaimahaikideek ezin izango dute saririk eskuratu. 

· Ezin izango dira sarietarako hautagai izan epaimahaikideekin zerikusia duten pertsonen eta/edo 

erakundeen hautagaitzak, lanbideagatik, ahaidetasunagatik, bikotekideagatik, etab. 

· Epaimahaia osatzen duten pertsonak eta/edo erakundeak ezin izango dira hautagaitzak proposatu. 

 

4.4. DOKUMENTAZIOA 

Interesdunek ASPEGIren webgunetik deskarga daitekeen hautagai-zerrendaren eredua entregatu beharko 

dute, behar bezala beteta, bai eta bertan erantsi nahi duten dokumentazio gehigarria ere, dosierrean 

erantsitako eranskinak adierazita. 

 
Honako hauek erantsi beharko dira: 

 
• Hautagaiaren argazkia, aukeratua izanez gero sarien epaia zabaltzeko erabiliko dena. 

•  Hautagaitzari babesa emateko gutunak, hautagaiak saria zergatik merezi duen azaltzeko. Oinarrietan 

jasota dauden irizpide batzuk aipatu beharko dira. 

Hautagaitzak posta elektronikoz bidali beharko dira administracion@aspegi.org helbidera. 

 

 

 

 

mailto:administracion@aspegi.org

Saria eskuratzeko interesgarritzat jotzen den beste edozein informazio osagarria, testu, Word, PDF edo Jpg 

formatuko dokumentuetan bidali ahal izango da. Hautagaitzak aurkezteko ez da eskatuko emandako 

informazioa egiaztatzeko dokumentaziorik, baina informazio hori geroago eskatu ahal izango zaie azken 

faserako hautatzen diren parte-hartzaileei. 

 

4.5. EPEA 
Hautagaitzak jasotzeko epea, oinarriak ASPEGIren webgunean (www.aspegi.org) argitaratzen direnean 

hasiko da, 2026ko iraialen 9ean, eta 2026ko azaroaren 4an amaituko da, 14:00etan. Deialdi honetara 

aurkezteak berekin dakar oinarri hauek onartzea.  

SARIAREN EBAZPENA 

1. fasea: Lehen hautagaitzak aukeratzea 

ASPEGIko zuzendaritza-batzordeak, aurkeztutako hautagaitza guztiak aztertu ondoren, horietako hiru aurrez 

hautatuko ditu enpresaburu sarirako eta beste hiru zuzendaritza/profesional sarirako, eta horiek 

epaimahaiaren erabakiaren mende jarriko dira. 

 

2. fasea: Irabazleak aukeratzea 

Epaimahaia arlo politiko, sozial, akademiko eta enpresarial ezberdinetako adituek eta ASPEGIko presidenteak 

osatuko dute. 

Epaimahaiaren eratze-akta baliozkoa izan dadin, gutxienez kideen gehiengo osoak egon beharko du. 

Epaimahaia bere erabakien subirano izango da, eta autonomia osoa izango du hautagaitza irabazleak 

aukeratzeko orduan. Epaimahaiaren erabakiak gehiengo soilez hartuko dira. 

Epaimahaikide bakoitzak boto bat izango du. 

Bozketa balorazio haztatuaren arabera egingo da, hau da: 

Epaimahaikide bakoitzak 3, 2 edo 1eko puntuazioa emango dio hautagai bakoitzari, eta 3 izango da puntuazio 

altuena. 

Hautagai bakoitzak jasotako puntuazio guztiak batuko dira, eta puntuazio handiena jaso duenak irabaziko du 

saria. 

Berdinketa gertatuz gero, epaimahaiko presidentearen botoa erabakigarria izango da. Epaimahaiak berariaz 

eskatuta, salbuespen gisa, bi hautagai saritu ahal izango dira ex aequo. Epaimahaiak saria eman gabe uztea 

ere erabaki ahal izango du, eta horretarako arrazoiak justifikatu beharko ditu. 

Epaimahaiaren erabakia apelaezina izango da eta horren aurka ezin izango da errekurtsorik aurkeztu. 

Oinarri horiek onartzeak esan nahi du berariaz uko egiten zaiola edozein erreklamaziori, bai hautagaitzak 

hautatzeko prozesuari buruzkoa, bai epaimahaiaren erabakiei buruzkoa. 

Epaimahaiak beretzat gordetzen du aurkeztutako hautagai-zerrendei buruzko informazio osagarria 

eskatzeko edo egoki iritzitako egiaztapenak egiteko aukera. 

ASPEGIn ez dira inoiz argitaratuko jasotako hautagaitzak, ezta finalera nor pasatu den ere. Irabazleen izenak 

bakarrik jendaurrean jakingo dira. 

ASPEGI kategoria bakoitzeko saridunekin harremanetan jarriko da, ASPEGI saria irabazi dutela jakinarazteko 

eta sariak jasotzeko ekitaldirako hitzordua emateko. 

 

ASPEGIk ezin badu Sarituren batekin harremanetan jarri lehenengo kontaktu-saiakeratik gehienez 3 eguneko 

epean, edo Sarituren batek Sariari uko egiten badio edo Sariak emateko ekitaldira joateari uko egiten badio, 

kategoria horretarako beste Sarituren bat hautatuko da, proposatutako hautagaitzen bozketa-hurrenkerari 

jarraituz, eta aurreko Sarituak Saria erreklamatzeko eskubidea galduko du. 

Kategoria bakoitzeko Saridunek ASPEGIren ikur den pagoa duen eskultura bat jasoko dute, hau da, “ASPEGI” 

Sarien estatuatxo pertsonalizatua eta adierazgarri bat, berariaz horretarako egina, edizio esklusiboan. 

Sariak irabazleei emango zaizkie Donostian  2027eko otsailaren 17an egingo den ekitaldi publiko batean. 

 

4.6. HEDAPENA ETA KOMUNIKAZIOA 

ASPEGIk baldintza hori lortu dutela jakinaraziko die finalistei. ASPEGIk lehiaketari, ekitaldiei eta lotutako 

jarduerei buruzko informazio guztia eman ahal izango die egokitzat jotzen dituen erakunde eta instituzioei, 

komunikabideen bidez edo beste edozein dibulgazio-bideren bidez. Informazio horien barruan sartzen dira 

emakume enpresaburu, profesional eta zuzendari irabazleei buruzkoak, eta horiek osorik, laburbilduta edo 

partzialki zabaldu ahal izango dira, betiere haien baimenarekin. Oinarri horiek onartzeak esan nahi du bat 

datorrela lehen adierazitako hedapenarekin. 

 
Hautagaiek baimena ematen diote ASPEGIri sariekin lotutako komunikazio eta publizitate-material guztietan 

(Internet barne) eta euskarri grafiko guztietan (argazkiak, bideoak, etab.) bere izena eta irudia erabiltzeko. 

 

4.7. KONFIDENTZIALTASUNA 

Aurkeztutako dokumentazioari eta finalera iritsi diren hautagaitzei dagokienez, ASPEGIk konpromisoa hartzen 

du konfidentzialtasunari eusteko. 

Emandako informazioa ez zaie inola ere igorriko pertsona edo erakunde publiko edo pribatuei hautagaien 

baimenik gabe, Epaimahaiko eta ASPEGIko pertsonei izan ezik. 

 
Nolanahi ere, irabazleen eta haien enpresen izenak zabaldu ahal izango dira, bai eta sarituen profil labur bat 

ere (haiek aldez aurretik baimenduta), saria eman baino egun batzuk lehenago edo sariak banatu ondoren. 

5. IRUDI-ESKUBIDEEN ETA JABETZA 
INTELEKTUALAREN LAGAPENA 

Parte-hartzaileek, oinarri hauek onartuz, berariazko baimena ematen diote ASPEGIri bere webgunearen 

bidez saritutako pertsonak erakusteko, eta ASPEGIk egokitzat jotzen duen beste edozein hedabideren bidez, 

eskubide hori emateagatik abisurik edo konpentsaziorik eman beharrik gabe. 

Era berean, saria onartzean Sarituek baimena ematen dute beren irudia eta ahotsa ikus-entzunezko eta 

soinuzko prozeduren bidez jasotzeko eta finkatzeko, ASPEGIk edo haren lagapen-hartzaileek ASPEGI Sariak 

entregatzeko ekitaldiaren grabazioan sartu ahal izan ditzaten. Horrek ez du inolako ordainik ekarriko, eta 

jakinarazten zaie baimen horrek ASPEGIri edo haren lagapen-hartzaileei aukera emango diela grabaketak, 

izena eta irudia tratatzeko aurreko paragrafoan adierazitako xedearekin (Programan sartzea eta 

programari publizitatea ematea, ustiapenari begira) kasu honetan bakarrik eta hirugarrenei lagatzeko 

ahalmenarekin, mundu osoan, legeetan aitortutako gehieneko iraupen- epean eta ASPEGIk edo haren 

lagapen-hartzaileek aintzat hartzen dituzten ustiapen-modalitateen bidez. 

Bereziki, ASPEGI eta/edo haren lagapen-hartzaileak izango dira, esklusiboki eta hirugarrenei lagatzeko 

ahalmenarekin, grabazioen eta programaren erreprodukzio-, banaketa-, ikus-entzunezko baliabideetan eta 

baliabide telematikoetan publikoki komunikatzeko, eskuragarri jartzeko eta eraldatzeko eskubideen 

titularrak, haiek ustiatu ahal izateko (horien edozein zati, sekuentzia edo fotograma barne). 

Oinarri hauetan aurreikusitakoari kalterik egin gabe, saridunek irudi-eskubideak lagatzeko dagokion 

dokumentua sinatzeko konpromisoa hartzen dute sari-emate ekitaldiaren aurretik. Agiri hori ASPEGIk 

egokitzat jotzen dituen komunikabideen bidez emango da. 

6. DATU PERTSONALEN 
PROTEKZIOA 
Europako Parlamentuaren eta Kontseiluaren 2016ko apirilaren 27ko 2016/679 (EB) Erregelamenduaren arabera 

(aurrerantzean, DBEO), jakinarazten da tratamenduaren arduraduna ASPEGI dela, eta ASPEGI sarietan parte 

hartzen duten parte-hartzaileen eta hautagaien datu pertsonalak tratatu eta kudeatzen dituela. 

 

bidalita ematen baitituzu. Datuak bildu ziren helbururako behar den denboran gordeko dira. 

 
ASPEGIk ez dizkie datu horiek hirugarrenei lagako eta ez du nazioarteko transferentziarik egingo. 

Erabiltzaileak datuak eskuratzeko, zuzentzeko, ezabatzeko, aurka egiteko, mugatzeko eta transferitzeko 

eskubideak baliatu ahal izango ditu. Horretarako, jakinarazpen bat bidali beharko du ASPEGIra, Portuetxe 

23B, 20018  Donostia (Gipuzkoa) helbidera, edo posta elektronikoz administracion@aspegi.org helbidera, 

betiere nortasun-agiri baten fotokopia aurkeztuta. Era berean, erreklamazioa aurkeztu ahal izango du 

Datuak Babesteko Espainiako Bulegoan edo kontrol-agintaritza eskudunean. 

 
Era berean, parte-hartzaileek bermatzen dute ASPEGIri emandako datu pertsonalak egiazkoak direla, eta 

haien ardura izango da datu horietan egindako edozein aldaketaren berri ematea ASPEGIri. Bidalitako 

edukian interesduna ez den beste hirugarren batzuen datu pertsonalak badaude, interesdunak bere datu 

pertsonalak tratatzeko hirugarrenaren baimena duela baieztatzen du, eta ASPEGI salbuesten du indarreko 

araudia ez betetzearen ondoriozko balizko erantzukizunetik. 

 

 

7. BAZTERTZEKO ESKUBIDEA 
ASPEGIk eskubidea izango du saritik baztertzeko datu okerrekin inskribatutako emakume parte- hartzaileak, 

edo manipulatu direla edo gezurrezkoak direla pentsaraz dezaketen zantzuak daudenean. Beraz, eta 

horretarako egokitzat jotzen badu, ASPEGIk datuak egiaztatzeko eskatu ahal izango die parte-hartzaileei. 

Sarietan parte-hartzea edozein modutan manipulatu dezaketen parte-hartzaileak ere baztertuko dira. 

mailto:administracion@aspegi.org

